
Zoo xws yam li txhua tus neeg taug kev thoob ntiaj teb, cov neeg muaj chaw nyob ruaj khov raws cai (LPRs)—tseem hu ua cov neeg uas muaj Daim Npav Ntsuab—yuav raug kuaj xyuas los ntawm Lub Chaw Tsuaj Xyuas Se thiab Kuaj Xyuas Neeg Nkag Teb Chaws (CBP) hauv Teb Chaws Meskas thaum tuaj txog ntawm tshav dav hlau los sis chaw nres nkoj thaum nkag teb chaws. Txawm hais tias cov neeg muaj chaw nyob ruaj khov raws cai (LPR) muaj cai ntau dua cov neeg tsis yog neeg tsiv teb tsaws chaw thaum rov qab mus rau Teb Chaws Meskas tom qab mus ncig txawv teb chaws, txhua tus neeg tsis yog pej xeem meskas tam sim no ntsib kev kuaj xyuas ntau ntxiv ntawm ciam teb rau cov teeb meem kev nkag teb tsaws chaw yav dhau los, kev sib cuam tshuam nrog tub ceev xwm, thiab dej num nom tswv. Nws yog ib qho tseem ceeb uas koj yuav tsum paub txog koj cov cai thaum rov qab mus rau Teb Chaws Meskas.
Tus Neeg Nyob Hauv Teb Chaws Rov Qab Los thiab Neeg Txawv Teb Chaws Tuaj Txog
Tam li ib tug LPR, CBP yuav tshuaj xyuas koj los txiav txim siab seb koj puas yog "tus neeg nyob hauv teb chaws rov qab los" los sis "tus neeg txawv teb chaws tuaj txog".Yog tias CBP txiav txim siab tias koj yog ib "tus neeg nyob hauv teb chaws rov qab los," koj yuav tsum tau kauj xyuas sai-sai thiab nkag mus rau hauv Teb Chaws Meskas. Txawm li cas los xij, CBP yuav xav tias koj ib "tus neeg txawv teb chaws tuaj txog" yog tias nws txiav txim siab tias koj muaj:
· Tso tseg los sis tshem tawm koj qhov xwm txheej LPR;
· Tau tawm hauv Teb Chaws Meskas ntau tshaj 180 hnub tas mus li;
· Tau ua tej yam txhaum cai tom qab tawm hauv Teb Chaws Meskas mus;
· Tawm hauv Teb Chaws Meskas mus thaum lub sij hawm raug muab tshem tawm los sis xa mus rau lwm lub teb chaws;
· Tau ua txhaum qee txoj cai lij choj, tshwj tsis yog tias koj tau txais kev tso cai zam kev nkag teb chaws xwb; los sis
· Tab tom sim nkag mus yam tsis tas yuav tshuaj xyuas li.

Qhov Kev Tshuaj Xyuas Thib Ob:
Yog tias muaj lus nug thiab CBP tsis tuaj yeem lees txais koj tau yam sai-sai, koj yuav raug coj mus rau ib qho chaw sib cais rau "kev tshuaj xyuas thib ob." Yog koj raug xa mus kuaj xyuas thib ob xwb ces tsis tau txhais hais tias koj muaj teeb meem, tiam sis tej zaum koj yuav raug kaw cia li ob peb feeb mus txog ob peb teev los sis ntev dua. Thaum lub sij hawm tshuaj xyuas thib ob, CBP yuav txiav txim siab seb koj puas yuav tsum tau txais kev tso cai nkag mus rau hauv Teb Chaws Meskas. Thaum lub sij hawm tshuaj xyuas thib ob:
· CBP yuav nug cov lus nug, ua cov kev kuaj xyuas thiab sau koj cov ntaub ntawv qhia keeb kwm thiab qhia caj ces.

(xws li cov cim ntiv tes thiab cov duab).
· Tej zaum koj lub xov tooj, lub khoos phis tawj, los sis lwm yam khoom siv hluav taws xob yuav raug tshawb xyuas thiab khaws cia ib ntus. Cov kev tshawb nrhiav yuav suav nrog kev tshuaj xyuas koj cov kev ua ub no hauv kev tshaj tawm huab cua. Muaj qee lub sij hawm, yuav khaws tej khoom siv thiab xa rov qab rau koj tom qab. Thov saib peb Daim Ntawv Tshaj Tawm Txog Kev Tshawb Nrhiav Khoom Siv Hluav Taws Xob kom paub ntau ntxiv.
· Koj tuaj yeem thov ib daim ntawv txais rau koj cov khoom siv yog tias CBP coj mus.
· Tej zaum koj yuav raug kaw yog tias CBP muaj kev txhawj xeeb txog koj txoj kev tso cai nkag.
Lus Ceeb Toom Txog Daim Ntawv I-407: Kev Tso Tseg Qhov Xwm Txheej LPR
Tej zaum CBP yuav hais kom koj kos npe rau Daim Ntawv I-407, Cov Ntaub Ntawv ntawm Kev Tso Tseg Txoj Cai Nyob Ruaj Khov Yam Raws Cai. TSIS TXHOB kos npe rau daim ntawv no tshwj tsis yog tias koj tau tham nrog ib tug kws lij choj. Koj tus kheej yuav tsum tau kos npe rau Daim Ntawv I-407. Nws yog ib qho tseem ceeb kom paub tias:
· Koj yuav tsis plam koj qhov xwm txheej LPR vim yog lub sij hawm uas tau siv sab nraum Teb Chaws Meskas yam tsis tau tso cai rau tus kws txiav txim plaub ntug rau kev nkag teb chaws los tshuaj xyuas qhov kev xav tias raug tso tseg.
· Tsoom fwv yuav tsum ua ntawv pov thawj tias nws tso tseg qhov xwm txheej LPR los ntawm cov pov thawj qhia meej, tsis muaj qhov tsis ntseeg, thiab ntseeg tau hauv cov txheej txheem hais plaub tshem tawm. CBP ua tsis tau qhov no rau ntawm ciam teb.
· Yog koj tsis kam kos npe rau Daim Ntawv I-407, CBP yuav tsum muab ib Daim Ntawv Ceeb Toom Kom Tuaj rau lub tsev hais plaub txog kev nkag teb chaws.
· Yog tias CBP nqa koj daim npav ntsuab, koj tuaj yeem thov kom muaj pov thawj ntawm koj qhov xwm txheej los ntawm kev ntaus thwj rau daim ntawv hla teb chaws. Yog tias lawv tsis kam, koj tuaj yeem teem sij hawm rau Kev teem caij rau USCIS thov kom ntaus thwj rau daim ntawv I-551 rau hauv koj daim ntawv hla teb chaws ua pov thawj ntawm koj qhov xwm txheej.
Yog Tias Koj Raug Kaw - Paub Txog Koj Cov Cai:
Yog CBP ntseeg tias koj tsis tau txais kev tso cai nkag teb chaws los sis koj tsis kam kos npe rau Daim Ntawv I-407, tej zaum koj yuav raug kaw ib hmos los sis raug xa mus rau qhov chaw kaw neeg nkag teb chaws. Koj tseem muaj cov cai hauv qab no:

· Koj muaj cai tiv tauj rau koj lub koos xoos. Lub koos xoos tuaj yeem pab koj tiv tauj ib tus kws lij choj los sis ib tug neeg hauv tsev neeg tau.
· Tej zaum koj tuaj yeem thov tham nrog ib tus kws lij choj. Tej zaum CBP yuav tsis pub koj cuag ib tug kws lij choj, tab sis nws tsim nyog koj nug thiaj teev cia tias koj tau thov lawm.
· Koj muaj cai nyob ntsiag to tsis hais dab tsi thiab tsis kos npe rau ib daim ntawv twg yam tsis tau txais kev qhia txog kev cai lij choj, tshwj xeeb tshaj yog tias koj pom qhov yuam kev hauv cov ntawv los sis tsis pom zoo nrog cov ntsiab lus ntawm lawv.
· Koj muaj cai kuaj xyuas txhua cov nqe lus sau uas tau npaj rau koj, ua hom lus uas koj nkag siab tau.
· Koj muaj cai thov ib tus neeg txhais lus yog tias koj tsis nkag siab tag nrho cov lus nug uas raug nug los sis cov ntaub ntawv uas koj tau txais. Tsis txhob kos npe rau ib yam dab tsi uas koj tsis nkag siab.

Txoj Cai Tau Txais Ib Tus Kws Txiav Txim Txog Kev Nkag Teb Chaws
Yog CBP hais tias koj raug tshem tawm tau, koj muaj cai mus sib hais ua ntej tus kws txiav txim plaub ntug txog kev nkag teb chaws. Tsis txhob tso tseg txoj cai no. Tus kws txiav txim plaub ntug txog kev nkag teb chaws—tsis yog CBP—yuav tsum txiav txim siab seb koj daim npav ntsuab puas tuaj yeem yuav raug muab tshem tawm.

Cov Lus Nug Txog Kas Moos, Kev Ntseeg, los sis Kev Lis Hauj Lwm Nom Tswv
Tej zaum CBP yuav nug txog koj txoj kev ntseeg txog kas moos, cov kev koom tes, los sis kev koom nrog cov kev tawm tsam. Koj tsis tas yuav teb cov lus nug txog cov dej num ntawm Txoj Cai Hloov Kho Thawj Zaug uas tau txas kev tiv thaiv. Koj tuaj yeem tsis teb cov lus nug uas tsis tsim nyog.

Ua Ntej Koj Mus Ntoj Ncig
Ua ntej mus ntoj ncig, nrog ib tug kws lij choj txog kev nkag teb chaws tham yog tias:
· Koj muaj cov ntaub ntawv teev txog kev ua txhaum cai—txawm tias yog cov kev ua txhaum me-me/kev raug ntes—los sis yog ib rooj plaub txhaum cai uas tseem tab tom nyob hauv qhov kev txiav txim.
· Koj muaj cov ntawv thov uas tseem tab tom tos nrog USCIS los sis lub tsev hais plaub txog kev nkag teb chaws.
· Koj tau ua txhaum txoj cai nkag teb chaws yav dhau los-los sis muaj kev sib cuag tsis zoo nrog CBP.
· Koj yog tus neeg nyob ruaj khov raws cai nrog kev txwv (conditional resident).
Cov Lus Teeb Toom Tseem Ceeb
· Mus ntoj ncig nrog cov ntaub ntawv tiv tauj rau koj tus kws lij choj thiab koj lub koos xoos rau ntawm daim ntawv sib cais.
· Qhia rau koj tsev neeg paub txog koj cov phiaj xwm mus ncig thiab sau npe nkag thaum koj ya tsaws.
· Yog tias raug ntes, sim tiv tauj rau ib tus kws lij choj los sis nrhiav ib tus neeg los pab koj. Hauv qee qhov piv txwv li, nqa Daim Ntawv G-28 uas kos npe los ntawm koj tus kws lij choj txog kev nkag teb chaws ntawm tes yuav tuaj yeem pab tau.















Yog xav tau kev pab txhawb nqa ntxiv txog kev cai lij choj thiab kev tshuaj xyuas koj qhov xwm txheej, sab laj nrog ib tus kws lij choj txog kev nkag teb chaws.Yog koj tsis muaj ib tus kws lij choj txog kev nkag teb chaws, koj tuaj yeem nrhiav tau ib tus neeg uas muaj ntawv tso cai ntawm www.ailalawyer.org.
Daim ntawv tshaj tawm no tsuas yog npaj siv rau kev nthuav qhia cov ntaub ntawv feem dav nkaus xwb thiab tsis yog cov lus qhia txog kev cai lij choj. Koj yuav tsum tsis txhob ua los sis vam khom rau txhua cov ntaub ntawv hauv daim ntawv tshaj tawm no yam tsis tau nrhiav kev qhia ntawm tus kws lij choj saib xyuas nkag teb chaws uas muaj peev xwm thiab muaj ntawv tso cai.

